
Devaih Kritam Gananatha Stotram

தே³வை: க்ரு’தம் க³ணநாத²ஸ்தோத்ரம்

தே³வா ஊசு: ।
நமஸ்தே ருத்³ரப⁴க்தாய ருத்³ரஜாப்யரதாய ச ॥ 154॥
ருத்³ரப⁴க்தார்திநாஶாய ரௌத்³ரகர்மரதாய தே ।
கூஷ்மாண்ட³க³ணநாதா²ய யோகி³நாம் பதயே நம:॥ 155॥
ஸர்வதா³ய ஶரண்யாய ஸர்வஜ்ஞாயார்திஹாரிணே ।
வேதா³நாம் பதயே சைவ வேத³வேத்³யாய தே நம:॥ 156॥
வஜ்ரிணே வஜ்ரத³ம்ஷ்ட்ராய வஜ்ரிவஜ்ரநிவாரிணே ।
வஜ்ராலங்க்ரு’ததே³ஹாய வஜ்ரிணாऽऽராதி⁴தாய தே ॥ 157॥
ரக்தாய ரக்தநேத்ராய ரக்தாம்ப³ரத⁴ராய தே ।
ரக்தாநாம் ப⁴வபாதா³ப்³ஜே ருத்³ரலோகப்ரதா³யிநே ॥ 158॥
நம: ஸேநாதி⁴பதயே ருத்³ராணாம் பதேய நம: ।
பூ⁴தாநாம் பு⁴வநேஶாநாம் பதயே பாபஹாரிணே ॥ 159॥
ருத்³ராய ருத்³ரபதயே ரௌத்³ரபாபஹராய தே ।
நம: ஶிவாய ஸௌம்யாய ருத்³ரப⁴க்தாய தே நம:॥ 160॥
இதி ஶ்ரீலிங்க³மஹாபுராணே பூர்வபா⁴கே³ ஏகஸப்ததிதமாத்⁴யாயாந்தர்க³தம்

தே³வை: க்ரு’தம் க³ணநாத²ஸ்தோத்ரம் ஸமாப்தம் ।
லிங்க³புராண । பூர்வபா⁴க³ । அத்⁴யாய 71/154-160॥

